
রোগ প্রতিরোধে টিকাদান কার্যক্রম জোরদার করার মাধ্যমে প্রাণিসম্পদ খাতকে সমৃদ্ধ করা হবে
                                                                         --- মৎস্য ও প্রাণিসম্পদ প্রতিমন্ত্রী
টাঙ্গাইল, ২৯ জ্যৈষ্ঠ (১২ জুন):  
মৎস্য ও প্রাণিসম্পদ প্রতিমন্ত্রী সুলতান সালাউদ্দিন টুকু বলেছেন, খামারিদের দক্ষতা বৃদ্ধি ও প্রাণিসম্পদের রোগ প্রতিরোধে টিকাদান কার্যক্রম জোরদার করার মাধ্যমে দেশের প্রাণিসম্পদ খাতকে আরো সমৃদ্ধ করা হবে। 
আজ বিএলআরআই উদ্ভাবিত লাম্পি স্কিন ডিজিজ (এলএসডি) ভ্যাকসিনেশন ক্যাম্পেইন উপলক্ষ্যে টাঙ্গাইল সদরের ফতেপুর সরকারি প্রাথমিক বিদ্যালয়ে আয়োজিত অনুষ্ঠানে প্রধান অতিথির বক্তব্যে মন্ত্রী এসব কথা বলেন। 
প্রতিমন্ত্রী বলেন, প্রাণিসম্পদের রোগব্যাধি সম্পর্কে অনেক খামারির পর্যাপ্ত ধারণা নেই। ফলে রোগ শনাক্তকরণ ও সঠিক চিকিৎসা ব্যবস্থাপনায় তারা বিভিন্ন সমস্যার সম্মুখীন হন। এ কারণে মন্ত্রী উপজেলা ও জেলা পর্যায়ের প্রাণিসম্পদ কর্মকর্তৃবৃন্দকে খামারিদের জন্য অধিকতর প্রশিক্ষণের ব্যবস্থা গ্রহণের আহ্বান জানান। 
সুলতান সালাউদ্দিন টুকু বলেন, বর্তমান ক্যাম্পেইনের আওতায় প্রায় দুই হাজার গবাদিপশুকে এলএসডি ভ্যাকসিন প্রদান করা হবে। ভবিষ্যতে সদর উপজেলার সকল গবাদিপশুকে টিকাদানের আওতায় আনার জন্য প্রয়োজনীয় উদ্যোগ গ্রহণ করা হবে। তিনি বলেন, প্রধানমন্ত্রী তারেক রহমানের নির্দেশনায় দরিদ্র ও প্রান্তিক জনগোষ্ঠীর অর্থনৈতিক উন্নয়নের লক্ষ্যে বিনামূল্যে ব্ল্যাক বেঙ্গল ছাগল বিতরণ কর্মসূচি বাস্তবায়নের উদ্যোগ নেওয়া হয়েছে। 
প্রতিমন্ত্রী আরো বলেন, গরু-ছাগল থেকে দুধ ও মাংসের মতো পুষ্টিকর খাদ্য পাওয়া যায়, যা দেশের জনগণের পুষ্টি নিরাপত্তা নিশ্চিত করতে গুরুত্বপূর্ণ ভূমিকা রাখে। তাই প্রাণিসম্পদ উন্নয়ন ও খামারিদের কল্যাণে সরকার সর্বোচ্চ গুরুত্ব দিয়ে কাজ করছে।
উল্লেখ্য, বিদেশি এলএসডি প্রতি ডোজে যেখানে প্রায় ৩০০ টাকা ব্যয় হয়, সেখানে বিএলআরআই উদ্ভাবিত দেশীয় ভ্যাকসিনের প্রতি ডোজ উৎপাদন ব্যয় মাত্র ৫০ টাকা। বর্তমানে প্রাণিসম্পদ অধিদপ্তর ভ্যাকসিনটি উৎপাদন ও মাঠপর্যায়ে বিতরণ করছে।
অনুষ্ঠানে প্রাণিসম্পদ অধিদপ্তরের মহাপরিচালক ড. শাকিলা ফারুকের সভাপতিত্বে বিশেষ অতিথি হিসেবে বক্তব্য করেন প্রাণিসম্পদ অধিদপ্তরের মহাপরিচালক মো: শাহজামান খান। এসময় টাঙ্গাইল জেলা বিএনপির সভাপতি হাসানুজ্জামিল শাহীন, জেলা বিএনপির সাবেক সদস্য সচিব মাহমুদিল হক সানু-সহ বিএনপি ও অঙ্গসংগঠনের নেতৃবৃন্দ এবং খামারিরা উপস্থিত ছিলেন। 

Livestock sector to be bolstered by ramping up vaccination
                                --Fisheries and Livestock State Minister

Tangail, 12 June:

Fisheries and Livestock State Minister Sultan Salauddin Tuku said that the country’s livestock sector will be further enriched by enhancing the skills of farmers and strengthening vaccination programs to prevent livestock diseases.
​	The State Minister made the remarks today as the chief guest at an event organized at Fatepur Government Primary School in Tangail Sadar, marking the launch of a vaccination campaign for Lumpy Skin Disease (LSD) using a vaccine developed by the Bangladesh Livestock Research Institute (BLRI).
​	Many farmers lack adequate knowledge about livestock diseases, which leads to various challenges in disease identification and proper treatment management, State Minister said. 
​	He urged livestock officers at the upazila and district levels to organize more training programs for local farmers to bridge this gap.
​	Highlighting the government's poverty alleviation efforts, the State Minister said that under the directives of Prime Minister Tarique Rahman, an initiative has been taken to distribute Black Bengal goats free of cost among the poor and marginalized populations.
​	Goat rearing is highly profitable with low investment. If an underprivileged person can rear goats properly, they can easily become economically self-reliant, he added.
​	State Minister further emphasized that cattle and goats provide nutritious food like milk and meat, which play a vital role in ensuring nutritional security for the population. Therefore, the government is prioritizing livestock development and farmer welfare.
​	Around 2,000 cattle will be vaccinated against LSD under the current campaign, the State Minister said, adding that necessary initiatives will be taken to bring all livestock in Sadar upazila under the vaccination coverage in the future.
​	Speakers at the event noted that while imported LSD vaccines cost around Tk 300 per dose, the production cost of the locally developed BLRI vaccine is only Tk 50 per dose. The Department of Livestock Services (DLS) is currently manufacturing and distributing the vaccine at the field level.
​	Chaired by Dr. Shakila Faruq, Director General of the Bangladesh Livestock Research Institute (BLRI), the function was also addressed by Md. Shahzaman Khan, Director General of the Department of Livestock Services (DLS), as the special guest.
​	Tangail District BNP President Hasanujjamil Shaheen, former Member Secretary of District BNP Mahmudil Haque Sanu, along with central and local leaders of BNP and its affiliate organizations, and local farmers were present at the event. 

                                    মেধা ও উদ্ভাবনী শক্তিকে কাজে লাগিয়ে নতুন বাংলাদেশ গড়তে হবে 
                                                                                                     --সংস্কৃতি মন্ত্রী 

ঢাকা, ২৯ জ্যৈষ্ঠ (১২ জুন):		
দেশের তরুণ শিক্ষার্থীদের মেধা, বিজ্ঞানমনস্কতা ও উদ্ভাবনী শক্তিকে কাজে লাগিয়ে একটি প্রগতিশীল ও সমৃদ্ধ বাংলাদেশ গড়ে তোলার আহ্বান জানিয়েছেন সংস্কৃতি বিষয়ক মন্ত্রী নিতাই রায় চৌধুরী।	

আজ মাগুরার শালিখা উপজেলার আড়পাড়া সরকারি টেকনিক্যাল স্কুল অ্যান্ড কলেজে অনুষ্ঠিত ‘স্টার্টআপ, সায়েন্স প্রজেক্ট অ্যান্ড ইনোভেশন আইডিয়া শোকেসিং প্রোগ্রাম-২০২৬’-এ প্রধান অতিথির বক্তব্যে মন্ত্রী এ আহ্বান জানান। অনুষ্ঠানটি শালিখা উপজেলা প্রশাসনের উদ্যোগে এবং উপজেলা মাধ্যমিক শিক্ষা অফিসের বাস্তবায়নে মাধ্যমিক ও উচ্চ শিক্ষা অধিদপ্তরের Educational Excellence Support Scheme (EESS)-এর আওতায় অনুষ্ঠিত হয়।	

প্রধান অতিথির বক্তব্যে সংস্কৃতি বিষয়ক মন্ত্রী বলেন, আজকের শিক্ষার্থীরাই আগামী দিনের বাংলাদেশের নেতৃত্ব দেবে। তাদের সুপ্ত প্রতিভা, সৃজনশীলতা ও উদ্ভাবনী চিন্তার প্রতিফলন আমরা আজকের প্রদর্শিত প্রকল্পগুলোতে দেখতে পেয়েছি। বিজ্ঞান, প্রযুক্তি ও সংস্কৃতির সমন্বয়ে একটি জ্ঞানভিত্তিক, মানবিক ও উন্নত বাংলাদেশ গড়ে তুলতে হবে। সরকার তৃণমূল পর্যায়ে বিজ্ঞানচর্চা ও উদ্ভাবনী কর্মকাণ্ডকে উৎসাহিত করতে নিরলসভাবে কাজ করে যাচ্ছে।	

মন্ত্রী মেলায় প্রদর্শিত বিভিন্ন উদ্ভাবনী প্রকল্প, প্রযুক্তিনির্ভর উদ্যোগ, পরিবেশবান্ধব মডেল, রোবোটিক্স এবং আধুনিক কৃষিভিত্তিক ধারণাসমূহ গভীর আগ্রহের সঙ্গে পরিদর্শন করেন এবং শিক্ষার্থীদের উৎসাহ ও দিকনির্দেশনা প্রদান করেন।	

অনুষ্ঠানে সভাপতিত্ব করেন শালিখা উপজেলার উপজেলা নির্বাহী কর্মকর্তা (ইউএনও) জনাব তানভীর হাসান চৌধুরী। বিশেষ অতিথি হিসেবে উপস্থিত ছিলেন মাগুরা জেলা শিক্ষা কর্মকর্তা প্রদ্যুৎ কুমার দাস।
অনুষ্ঠান শেষে প্রতিযোগিতায় অংশগ্রহণকারী কৃতী শিক্ষার্থীদের মাঝে পুরস্কার ও সম্মাননা স্মারক বিতরণ করা হয়।

Harnessing Merit and Innovation Is Essential to Build a New Bangladesh 
                                                                             ---Cultural Affairs Minister 

Shalikha (Magura), 12 June: 

The Minister for Cultural Affairs Nitai Roy Chowdhury has called upon the country’s young generation to utilize their talent, scientific mindset, and innovative capacity in building a progressive and prosperous Bangladesh.
The Minister made the remarks as the Chief Guest at the “Startup, Science Project and Innovation Idea Showcasing Program-2026” held today at Arpara Government Technical School and College in Shalikha Upazila, Magura. The event was organized by the Shalikha Upazila Administration and implemented by the Upazila Secondary Education Office under the Educational Excellence Support Scheme (EESS) of the Directorate of Secondary and Higher Education.
Addressing the gathering, the Minister said, Today’s students are the leaders of tomorrow’s Bangladesh. Their latent talent, creativity, and innovative thinking have been clearly reflected through the projects showcased here. We must build a knowledge-based, humane, and developed Bangladesh through the integration of science, technology, and culture. The Government remains committed to promoting scientific learning and innovation at the grassroots level.
The Minister later visited various exhibition stalls and observed innovative projects, technology-driven initiatives, environmental protection models, robotics demonstrations, and modern agricultural concepts presented by students. He also interacted with participants and offered guidance and encouragement.
The program was presided over by Tanvir Hasan Chowdhury, Upazila Nirbahi Officer (UNO) of Shalikha, while Prodyut Kumar Das, District Education Officer of Magura, attended as Special Guest.
Senior officials of the district administration, the Officer-in-Charge of Shalikha Police Station, heads of educational institutions, teachers, students, guardians, and local dignitaries were also present at the event.
The program concluded with the distribution of awards and commemorative crests among the outstanding participants.
#

Cultural Minister Inaugurates Startup, Science Project and
Innovation Idea Showcasing Program 

 Mohammadpur (Magura), 12 June:
 	The ‘Startup, Science Project and Innovation Idea Showcasing Program-2026’, organized under the Educational Excellence Support Scheme (EESS) of the Directorate of Secondary and Higher Education, Ministry of Education, was held today at the Mohammadpur Upazila Parishad Auditorium.
The program was inaugurated by the Minister for Cultural Affairs,  Nitai Roy Chowdhury, who attended the event as the Chief Guest. The event was presided over by Baidabati Mistry, Upazila Nirbahi Officer (UNO) of Mohammadpur.
Addressing the gathering, the Minister emphasized the importance of science, technology, and innovation in building a prosperous and forward-looking Bangladesh. He noted that the creativity, talent, and entrepreneurial spirit of young students would play a vital role in driving the nation’s future development and competitiveness.
Following the inauguration, the Minister visited various exhibition stalls showcasing innovative projects developed by students from local educational institutions. The exhibits featured robotics models, automated irrigation systems, environmentally friendly technologies, and a range of agricultural innovations. The Minister highly appreciated the students’ creativity, scientific aptitude, and problem-solving initiatives, and encouraged them to continue pursuing innovation and research.
The day-long event attracted significant participation from teachers, students, and visitors from across the upazila. Outstanding projects were recognized and awarded at the conclusion of the program.
#

বিদ্যুৎ ব্যবস্থাপনা, বিদ্যমান চ্যালেঞ্জ এবং ভবিষ্যৎ কর্মপরিকল্পনার অগ্রগতি
সম্পর্কে অবহিত হতে বিদ্যুৎ মন্ত্রীর পাওয়ার গ্রিড ও এনএলডিসি পরিদর্শন

ঢাকা, ২৯ জ্যৈষ্ঠ (১২ জুন): 
বিদ্যুৎ ব্যবস্থাপনা, বিদ্যমান চ্যালেঞ্জ এবং ভবিষ্যৎ কর্মপরিকল্পনা সম্পর্কে অবহিত হতে আজ ঢাকার আফতাব নগরে পাওয়ার গ্রিড কোম্পানির প্রধান কার্যালয়ে বিদ্যুৎ, জ্বালানি ও খনিজ সম্পদ মন্ত্রী  ইকবাল হাসান মাহমুদ পাওয়ার গ্রিড ও এনএলডিসি পরিদর্শন করেন। পাওয়ার গ্রিড বাংলাদেশ পিএলসি (পাওয়ার গ্রিড) দেশের বিদ্যুৎ ব্যবস্থার সামগ্রিক পরিস্থিতি, বিদ্যমান কারিগরি ও পরিচালনগত চ্যালেঞ্জ এবং ভবিষ্যৎ উন্নয়ন পরিকল্পনা সম্পর্কে মন্ত্রীকে বিস্তারিতভাবে অবহিত করে। একই সাথে মন্ত্রীকে জাতীয় গ্রিড পরিচালনা ও দক্ষতা উন্নয়ন, ময়মনসিংহ অঞ্চলের বিদ্যুৎ সরবরাহ পরিস্থিতি, বিতরণ ব্যবস্থার পরিচালনা ও গ্রিড স্থিতিশীলতা রক্ষায় গৃহীত ব্যবস্থা ও ঢাকা রিং ট্রান্সমিশন নেটওয়ার্ক সম্পর্কে অবহিত করা হয়। 
পরিদর্শনকালে মন্ত্রী জাতীয় গ্রিডের সিস্টেম প্রটেকশন ও মিটারিং সার্কেলের আওতায় নবনির্মিত অত্যাধুনিক Protection & Automation Lab উদ্বোধন করেন । Protection & Automation Lab হচ্ছে 'Simulation to Solution'-এর একটি আধুনিক পূর্ণাঙ্গ প্ল্যাটফর্ম। এই ল্যাবটিকে পর্যায়ক্রমে বিদ্যুৎ সঞ্চালন ব্যবস্থার একটি বিশ্বমানের Research Center হিসেবে গড়ে তোলার পরিকল্পনা রয়েছে। অত্যাধুনিক প্রযুক্তির সমন্বয়ে এই ল্যাব জাতীয় গ্রিডের Fault ও Disturbance Analysis এবং যুগোপযোগী গ্রিড প্রটেকশন ব্যবস্থার বাস্তবায়নে নতুন দিগন্ত উন্মোচন করবে বলে তিনি আশাবাদ ব্যাক্ত করেন । বিশেষত রূপপুর পারমাণবিক বিদ্যুৎ কেন্দ্রের নিরাপদ পরিচালনা এবং জাতীয় গ্রিডের নির্ভরযোগ্যতা বৃদ্ধিতে এই ল্যাব কার্যকর ভূমিকা রাখবে বলে প্রত্যাশা করা হচ্ছে। 
মন্ত্রী বলেন, রূপপুর পারমাণবিক বিদ্যুৎকেন্দ্রের প্রথম ইউনিট আগামী নভেম্বরে চালু করার লক্ষ্য বাস্তবায়নে সময় খুব বেশি হাতে নেই। তাই সংশ্লিষ্ট সবাইকে নিয়ে প্রস্তুতিমূলক কাজ এগিয়ে নেওয়া হচ্ছে। বিদ্যুৎমন্ত্রী আরো বলেন, স্থিতিশীল বিদ্যুৎ সরবরাহ নিশ্চিত করতে উৎপাদন ও সঞ্চালনের সঙ্গে সামঞ্জস্য রেখে বিতরণ ব্যবস্থার উন্নয়ন করা হয়নি। ফলে বিদ্যুৎ উৎপাদন ও সঞ্চালন সক্ষমতা ঠিক থাকলেও সরবরাহ ব্যবস্থায় ঘাটতি রয়ে গেছে। 
উৎপাদন ও সঞ্চালন স্বাভাবিক থাকলেও ফ্যাসিস্ট সরকার অপরিকল্পিতভাবে বিতরণ লাইন স্থাপন করায় অনেক এলাকায় দীর্ঘ সময় বিদ্যুৎহীন থাকতে হচ্ছে জানিয়ে মন্ত্রী বলেন, এর মূল কারণ বিতরণ লাইনের সমস্যা। এসব সমস্যা কীভাবে সমাধান করা যায়, সে বিষয়ে পাওয়ার গ্রিড বাংলাদেশ পিএলসির (পিজিসিবি) সঙ্গে বৈঠক করা হয়েছে। তাদেরকে প্রতিটি সমস্যা সনাক্ত করে তা দূরীকরনের জন্য বিস্তারিত প্রস্তাব দ্রুত উপস্থাপনের নির্দেশ দেওয়া হয়েছে, যাতে দ্রুত পদক্ষেপ নিয়ে সমস্যাগুলো সমাধান করা যায়। 
বিগত ফ্যাসিস্ট সরকারের সময়ের ক্যাপাসিটি চার্জের বিষয়ে মন্ত্রী বলেন, ক্যাপাসিটি চার্জের নামে আগের সরকার বড় ধরনের আর্থিক বোঝা এই সরকারের ঘাড়ে রেখে গেছে। তবে নতুন সরকার চাইলেই তাৎক্ষণিকভাবে সবকিছু পরিবর্তন করতে পারে না। তবে বিদ্যমান চুক্তিগুলো পর্যালোচনা করা হচ্ছে এবং সে অনুযায়ী প্রয়োজনীয় ব্যবস্থা নেওয়া হবে। বিষয়গুলো আইনি প্রক্রিয়ার সমাধান করতে হবে। আইন মন্ত্রণালয় বিষয়গুলো পর্যালোচনা করছে। 
কোম্পানির কর্মকর্তাদের সাথে বৈঠকে জাতীয় গ্রিড পরিচালনা ও দক্ষতা উন্নয়ন বিষয়ে মন্ত্রীকে জানানো হয় যে, ঢাকা এবং এর পার্শ্ববর্তী ঘোড়াশাল, হরিপুর, সিদ্ধিরগঞ্জ, মেঘনাঘাট, ময়মনসিংহ ও আশুগঞ্জ অঞ্চলের গ্যাসভিত্তিক বিদ্যুৎকেন্দ্র সমূহ এবং বড়পুকুরিয়া কয়লাভিত্তিক বিদ্যুৎকেন্দ্র পূর্ণ সক্ষমতায় পরিচালিত হলে জাতীয় গ্রিড আরো দক্ষ ও অর্থ সাশ্রয়ীভাবে পরিচালনা করা সম্ভব হবে। ফলে দূরবর্তী অঞ্চল থেকে বিদ্যুৎ সঞ্চালনের প্রয়োজনীয়তা হ্রাস পাবে, সিস্টেম লস কমবে এবং গ্রাহক পর্যায়ে ভোল্টেজ স্থিতিশীল রাখাসহ মানসম্মত বিদ্যুৎ সরবরাহ নিশ্চিত করা সহজ হবে।
বৈঠকে উল্লেখ করা হয়, পাওয়ার গ্রিড ইতোমধ্যেই রূপপুর পারমাণবিক বিদ্যুৎকেন্দ্রে উৎপাদিতব্য বিদ্যুৎ নিরাপদ, নির্ভরযোগ্য ও নিরবচ্ছিন্নভাবে জাতীয় গ্রিডে সঞ্চালনের লক্ষ্যে প্রয়োজনীয় সঞ্চালন অবকাঠামো নির্মাণ এবং সংশ্লিষ্ট পরিচালনগত সক্ষমতা উন্নয়নের কাজ সফলভাবে সম্পন্ন করছে।
ময়মনসিংহ অঞ্চলের বিদ্যুৎ সরবরাহ পরিস্থিতি সম্পর্কে জানানো হয় যে, স্থানীয়ভাবে বিদ্যুৎ উৎপাদনের তুলনায় এ অঞ্চলের চাহিদা উল্লেখযোগ্যভাবে বেশি। বিভিন্ন জটিলতার কারণে কয়েকটি গুরুত্বপূর্ণ সঞ্চালন প্রকল্প বাস্তবায়ূনে বিলম্ব হয়েছে। তবে শম্ভুগঞ্জ গ্রিড উপকেন্দ্র, টাঙ্গাইল গ্রিড উপকেন্দ্র এবং সংশ্লিষ্ট সঞ্চালন লাইনসমূহ চলতি বছরের মধ্যে চালু হলে ওই অঞ্চলের বিদ্যুৎ সরবরাহ পরিস্থিতির উল্লেখযোগ্য উন্নতি হবে বলে আশা করা যায়।
বৈঠকে বিদ্যুত বিতরণ ব্যবস্থার পরিচালনা সম্পর্কেও বিশেষ গুরুত্বারোপ করা হয়। প্রতিকূল আবহাওয়া কিংবা স্বল্পমাত্রার ঝড়-বৃষ্টির সময় অপ্রয়োজনীয় ট্রিপিং এবং ম্যানুয়ালি ফিডার বন্ধ রাখার প্রবণতা জাতীয় গ্রিডের স্থিতিশীলতার ওপর বিরূপ প্রভাব ফেলছে। এ কারণে গ্রিডের নিরাপত্তা ও নির্ভরযোগ্যতা নিশ্চিত করতে সকল বিতরণ সংস্থার সমন্বিত, দায়িত্বশীল ও প্রযুক্তিনির্ভর পরিচালনার প্রয়োজনীয়তার ওপর গুরুত্ব আরোপ করা হয়।
ঢাকা মহানগরী ও পার্শ্ববর্তী অঞ্চলের ক্রমবর্ধমান বিদ্যুৎ চাহিদা মোকাবিলা এবং সঞ্চালন ব্যবস্থার সক্ষমতা, নিরাপত্তা ও নির্ভরযোগ্যতা বৃদ্ধির লক্ষ্যে উচ্চক্ষমতাসম্পন্ন 'ঢাকা রিং ট্রান্সমিশন নেটওয়ার্ক' নির্মাণের উদ্যোগ ও অগ্রগতি সম্পর্কেও মন্ত্রীকে অবহিত করা হয়।

তথ্যবিবরণী                                                                                                          নম্বর:৪৩৩৬ 
                     বাজেটে জনগণের আকাঙ্ক্ষার প্রতিফলন ও অর্থনৈতিক গণতন্ত্র প্রতিষ্ঠা হবে             		   			                                   ---অর্থমন্ত্রী


ঢাকা, ২৯ জ্যৈষ্ঠ (১২ জুন): 

অর্থমন্ত্রী আমির খসরু মাহমুদ চৌধুরী বলেছেন, ২০২৬-২৭ অর্থবছরের বাজেটে জনগণের আকাঙ্ক্ষার প্রতিফলন ও অর্থনৈতিক গণতন্ত্র প্রতিষ্ঠা হবে। দেড় দশকেরও বেশি সময় ধরে দেশের মানুষ বাজেটে তাদের ইচ্ছার প্রতিফলন থেকে বঞ্চিত ছিল। গত ১২ই ফেব্রুয়ারির একটি ঐতিহাসিক ও নিরপেক্ষ নির্বাচনের মাধ্যমে জনগণের সম্মতিতে গঠিত এই নতুন সরকারের প্রতি মানুষের প্রত্যাশা আকাশচুম্বী।
আজ মন্ত্রী রাজধানীর ওসমানী স্মৃতি মিলনায়তনে ২০২৬-২৭ অর্থবছরের বাজেট পরবর্তী সংবাদ সম্মেলনে এসব কথা বলেন।
​	মন্ত্রী বলেন, বিগত ফ্যাসিস্ট সরকারের লুণ্ঠন ও প্রতিষ্ঠানগুলো ভেঙে দেওয়ার ফলে অর্থনীতি একটি ভঙ্গুর অবস্থায় চলে এসেছিল। এই সীমিত সম্পদের সীমাবদ্ধতার মধ্যেও প্রতিটি নাগরিক, বিশেষ করে যারা এতদিন অর্থনৈতিক ভাবনার বাইরে বা প্রান্তিক পর্যায়ে ছিলেন, তাদের সবাইকে বাজেটের আওতায় এনে একটি অন্তর্ভুক্তিমূলক বাজেট প্রণয়ন করা হয়েছে। এটি কেবল বরাদ্দের প্রথাগত বাজেট নয়, বরং একটি সুনির্দিষ্ট অর্থনৈতিক রোডম্যাপ।অর্থমন্ত্রী স্পষ্ট করেন যে, এখন থেকে সরকারি অর্থের অপচয় রোধ করতে এবং প্রতিটি প্রকল্পের স্বচ্ছতা নিশ্চিত করতে ৪টি মৌলিক বিষয় যথা: অর্থের সঠিক মূল্যায়ন; বিনিয়োগের বিপরীতে যথাযথ প্রাপ্তি; কর্মসংস্থান সৃষ্টি ও পরিবেশগত সুরক্ষা ও জলবায়ু বিবেচনা এর ওপর ভিত্তি করে ব্যয় নির্ধারণ ও অগ্রাধিকার দেওয়া হচ্ছে।
​	বর্তমান বৈশ্বিক অস্থিরতা ও মধ্যপ্রাচ্যের যুদ্ধের প্রেক্ষাপটে মূল্যস্ফীতি নিয়ন্ত্রণকে একটি বড় চ্যালেঞ্জ হিসেবে উল্লেখ করে অর্থমন্ত্রী বলেন, আন্তর্জাতিক বাজারের ধাক্কা সামলানোর পাশাপাশি অভ্যন্তরীণ বাজারে ব্যবসা পরিচালনার খরচ কমিয়ে আনা হচ্ছে। লাইসেন্সিং ও কোম্পানি রেজিস্ট্রেশনের আমলাতান্ত্রিক জটিলতা হ্রাস করে ৭ দিনের মধ্যে সেবা নিশ্চিত করার প্রতিশ্রুতি দেন তিনি। এছাড়া মন্ত্রী বলেন, পুলিশ বা র‍্যাব দিয়ে বাজার নিয়ন্ত্রণের সনাতন পদ্ধতির চেয়ে সঠিক নীতি ও দক্ষ ব্যবস্থাপনার ওপর জোর দিচ্ছে সরকার। একই সাথে সরকারি কর্মকর্তা-কর্মচারীদের দীর্ঘ ১১ বছর যাবত পে-স্কেল না হওয়ার বিষয়টি বিবেচনা করে বেতন বৃদ্ধির মাধ্যমে দুর্নীতি কমানোর প্রাকৃতিক প্রবণতা তৈরি করা হচ্ছে।
মন্ত্রী বাজেটে কর্মসংস্থান সৃষ্টিকে মূল অগ্রাধিকার দেওয়া হয়েছে উল্লেখ করেন। তিনি বলেন, আইসিটি শিল্প এবং কৃষি খাতে সুনির্দিষ্ট ও বিস্তারিত কর্মসংস্থানের রূপরেখা দেওয়া হয়েছে। তরুণ সমাজ ও স্টার্টআপ কমিউনিটিকে প্রপার সাপোর্ট দিয়ে বাংলাদেশকে পরবর্তী গ্লোবাল টেকনোলজি ও ইলেকট্রনিক্স ম্যানুফ্যাকচারিং হাব হিসেবে গড়ে তোলার জন্য কাঁচামালের ওপর জিরো পার্সেন্ট ট্যাক্স ইমপ্যাক্ট ও মডেল ওয়ারহাউস সুবিধা দেওয়া হয়েছে। ​পাশাপাশি দেশের ইতিহাসে প্রথমবারের মতো গ্রামীণ কামার, কুমার, তাঁতি, শাতলপাটি কারিগর, লোকশিল্পী ও থিয়েটার আর্টিস্টদের অর্থনৈতিক মূলধারায় আনতে ক্রিয়েটিভ ইকোনমি ধারণার প্রবর্তন করা হয়েছে। প্রাথমিকভাবে ৮০০ কোটি টাকা বরাদ্দের মাধ্যমে এই সফট পাওয়ারকে মনিটাইজ করার এবং বিশ্ববাজারে Amazon, eBay কে যুক্ত করার উদ্যোগ নেওয়া হয়েছে।
চলমান পাতা-২

পাতা-২
আমির খসরু বলেন, সামাজিক সুরক্ষায় এবার দেশের ইতিহাসে সর্বোচ্চ বিনিয়োগ করা হয়েছে। ৪১ লক্ষ নারীদের ফ্যামিলি কার্ড, মিশন কার্ড এবং ইউনিভার্সাল হেলথকেয়ারের মতো সিগনেচার প্রকল্পগুলো সম্পূর্ণ রাজনৈতিক প্রভাবমুক্ত রেখে সরকারি কর্মকর্তাদের মাধ্যমে শতভাগ স্বচ্ছতার ভিত্তিতে বণ্টন করা হচ্ছে।
​	বাজেটে কালো টাকা সাদা করার সুযোগ দেওয়া হয়েছে বলে যে সমালোচনা উঠেছে, তা নাকচ করে অর্থমন্ত্রী স্পষ্ট করেন যে, এবার তেমন কোনো সুযোগ রাখা হয়নি। মূলত জমি ও ফ্ল্যাট রেজিস্ট্রেশনের ক্ষেত্রে প্রকৃত মূল্য গোপন করার যে প্রবণতা ছিল, তা দূর করতে এবং আইনি চ্যানেলে অর্থের বিবরণী আনার জন্য একটি বিশেষ ট্যাক্স রেট ও ডিক্লেয়ারেশনের সুযোগ দেওয়া হয়েছে। সারা দেশে মৌজাভিত্তিক রিয়েল মার্কেট ভ্যালু নির্ধারণের জন্য জরিপ কাজ চলছে।
​	ব্যাংকিং খাতে বিগত সরকারের সময় এক-তৃতীয়াংশ ডিপোজিট চুরি হয়ে গেছে উল্লেখ করে অর্থমন্ত্রী দেশের নাগরিকদের ধৈর্য ধরার আহ্বান জানান। সোশ্যাল মিডিয়ায় ইসলামী ব্যাংক ও অন্যান্য ব্যাংক নিয়ে ছড়ানো গুজবে কান না দেওয়ার অনুরোধ জানিয়ে বলেন, বাংলাদেশ ব্যাংকের নিজস্ব টুলস ব্যবহার করে ব্যাংকগুলোকে স্থিতিশীল করা হচ্ছে। আগামী এক থেকে দুই সপ্তাহের মধ্যে দীর্ঘ ১২ বছর ধরে আটকে থাকা গ্রাহকদের আমানত ফেরত দেওয়ার প্রক্রিয়া শুরু হবে। ​এছাড়া, পাচার হওয়া অর্থ ফিরিয়ে আনতে একটি স্টোলেন অ্যাসেট রিকভারি টাস্কফোর্স' গঠন করা হয়েছে, যা ১০টি আন্তর্জাতিক এজেন্সির সাথে যৌথভাবে কাজ করছে। ইতিমধ্যে বিভিন্ন দেশে পাচার করা অর্থ ফ্রিজ করা সম্ভব হয়েছে। পাশাপাশি ডিজিটাল লেনদেন বাড়াতে এবং নগদ টাকার ওপর নির্ভরতা কমাতে আগামী মাসের ১ তারিখ থেকে সর্বস্তরে বাংলা কিউআর বাধ্যতামূলক করা হচ্ছে।
​	বিদ্যুৎ ও জ্বালানি খাতের সংকট প্রসঙ্গে বিদ্যুৎ, জ্বালানি ও খনিজ সম্পদ মন্ত্রণালয় মন্ত্রী ইকবাল হাসান মাহমুদ বলেন,  বিগত সরকারের রেখে যাওয়া ৫৬,০০০ কোটি টাকার বকেয়া বিল পরিশোধের বিশাল চাপ সত্ত্বেও দেশে জ্বালানি ও তেলের সরবরাহ স্বাভাবিক রাখা হয়েছে। সমুদ্রে গ্যাস অনুসন্ধানের জন্য ইতিমধ্যে আন্তর্জাতিক দরপত্র আহ্বান করা হয়েছে। পূর্ববর্তী সরকারের একতরফা চুক্তির কারণে 'ক্যাপাসিটি চার্জ' বাতিলের আইনি জটিলতা থাকলেও আইন মন্ত্রণালয়ের মতামতের ভিত্তিতে এ বিষয়ে কঠোর ব্যবস্থা নেওয়া হচ্ছে। ইউরোপীয় ইউনিয়নের শর্ত ও পরিবেশগত কমপ্লায়েন্স বজায় রাখতে ২০৩০ সালের মধ্যে ৫,০০০ মেগাওয়াট ব্যাটারি-বেসড সোলার পাওয়ার অর্জনের লক্ষ্যমাত্রা নির্ধারণ করা হয়েছে, যার কারণে সোলার প্যানেল ও ব্যাটারির শুল্ক শূন্য করা হয়েছে।
রাজস্ব আয়ের লক্ষ্যমাত্রা অর্জন প্রসঙ্গে অর্থমন্ত্রী বলেন, এনবিআর-এর পলিসি ও অপারেশন শাখাকে সম্পূর্ণ আলাদা করার সিদ্ধান্ত হয়েছে। খুচরা দোকান, পার্ক ও রেস্টুরেন্টগুলোকে ফ্ল্যাট রেট ট্যাক্সের আওতায় আনা হচ্ছে। সম্পূর্ণ এনবিআর ব্যবস্থাকে ডিজিটালাইজড ও ট্রান্সপারেন্ট করার মাধ্যমে দুর্নীতি বন্ধ ও কর আদায়ের দক্ষতা বৃদ্ধি করা হবে। একই সাথে সরকারি উন্নয়ন প্রকল্পগুলোর সময় ও ব্যয় বৃদ্ধি রোধ করতে প্রধানমন্ত্রীর কার্যালয় এবং সংশ্লিষ্ট মন্ত্রণালয়ে সরাসরি ডিজিটাল ড্যাশবোর্ড এর মাধ্যমে সার্বক্ষণিক মনিটরিং নিশ্চিত করা হবে। ​সরকার আগামী দুই বছরের মধ্যে এই সুনির্দিষ্ট কৌশলের মাধ্যমে দেশের অর্থনীতিকে একটি মজবুত ভিত্তির ওপর দাঁড় করিয়ে পরবর্তী বছরগুলোতে সমৃদ্ধির দিকে নিয়ে যাবে বলে অর্থমন্ত্রী দৃঢ় আশাবাদ ব্যক্ত করেন।
অনুষ্ঠানে স্বাস্থ্য ও পরিবার কল্যাণ মন্ত্রী সরদার মোঃ সাখাওয়াত হোসেন, তথ্য ও সম্প্রচার মন্ত্রী হলেন জহির উদ্দিন স্বপন, শিক্ষামন্ত্রী ড. আ ন ম এহছানুল হক মিলন, বিদ্যুৎ, জ্বালানি ও খনিজ সম্পদ মন্ত্রী ইকবাল হাসান মাহমুদ, পরিকল্পনা প্রতিমন্ত্রী জোনায়েদ আব্দুর রহিম সাকি, প্রধানমন্ত্রীর উপদেষ্টা রেহান আসিফ আসাদ, মাহ্‌দী আমিনসহ প্রধানমন্ত্রীর বিশেষ সহকারীগণ, বিভিন্ন মন্ত্রণালয়ের সচিবগণ, প্রিন্ট ও ইলেকট্রনিক মিডিয়ার সাংবাদিক উপস্থিত ছিলেন।

পারমাণবিক প্রযুক্তিতে বিনিয়োগ জাতীয় উন্নয়ন এবং মানুষের কল্যাণেই বিনিয়োগ
                                                                        - বিজ্ঞান ও প্রযুক্তি মন্ত্রী
পাবনা (রূপপুর), ২৯ জ্যৈষ্ঠ (১২ জুন):  
বিজ্ঞান ও প্রযুক্তি মন্ত্রী ফকির মাহবুব আনাম বলেছেন, পারমাণবিক প্রযুক্তিতে বিনিয়োগ আসলে জাতীয় উন্নয়ন, উদ্ভাবন এবং মানুষের কল্যাণের পেছনেই বিনিয়োগ। একটি সফল পারমাণবিক কর্মসূচির জন্য কেবল প্রযুক্তি এবং অবকাঠামোই যথেষ্ট নয়। এর জন্য প্রয়োজন শক্তিশালী প্রতিষ্ঠান, দক্ষ মানবসম্পদ, কার্যকর নিয়ন্ত্রণ ব্যবস্থা, স্বচ্ছতা, জবাবদিহিতা এবং সর্বোপরি নিরাপত্তা ও সুরক্ষার একটি সুদৃঢ় সংস্কৃতি।
মন্ত্রী আজ পাবনার ঈশ্বরদীতে স্বপ্নদ্বীপ রিসোর্টের সভাকক্ষে ‘High-Level Strategic Roundtable Discussion Nuclear Energy: Strategy, Realities and Bangladesh's Path Forward’ শীর্ষক সেমিনারে প্রধান অতিথির বক্তৃতায় এসব কথা বলেন।
মন্ত্রী বলেন, গত ২৮ এপ্রিল ২০২৬ তারিখে রূপপুর পারমাণবিক বিদ্যুৎ কেন্দ্রে জ্বালানি (ফুয়েল) লোড করার মাধ্যমে বাংলাদেশ একটি ঐতিহাসিক মাইলফলক অর্জন করেছে। এটি কেবল একটি প্রযুক্তিগত সাফল্যই ছিল না, বরং এটি ছিল একটি যুগান্তকারী জাতীয় মুহূর্ত। এর মাধ্যমে বাংলাদেশ বিশ্বের সেইসব উন্নত ও পরিশীলিত প্রযুক্তি সমৃদ্ধ দেশগুলোর কাতারে শামিল হলো। ​
​	​ফকির মাহবুব আনাম বলেন, ​ ​পারমাণবিক শক্তি দিন-রাত ২৪ ঘণ্টা বড় পরিসরে নির্ভরযোগ্য ও কম-কার্বনযুক্ত বিদ্যুৎ সরবরাহ নিশ্চিত করে। অন্যান্য অনেক জ্বালানি উৎসের মতো এটি আবহাওয়ার ওপর নির্ভরশীল নয়। এটি জ্বালানি নিরাপত্তাকে শক্তিশালী করে, শিল্পখাতের বিকাশ ঘটায় এবং পরিবেশগত স্থায়িত্বে অবদান রাখে। ​পুরোদমে চালু হলে রূপপুর পারমাণবিক বিদ্যুৎ কেন্দ্রটি আমাদের জাতীয় গ্রিডে প্রায় ২ হাজার ৪০০ মেগাওয়াট বিদ্যুৎ যুক্ত করবে। পারমাণবিক প্রযুক্তির মূল্য কেবল বিদ্যুৎ উৎপাদনের মধ্যেই সীমাবদ্ধ নয়। ​ক্যান্সার রোগ নির্ণয় ও চিকিৎসার মাধ্যমে স্বাস্থ্যসেবায়, উন্নত জাতের ফসল উদ্ভাবনের মাধ্যমে কৃষিতে, উন্নত প্রয়োগের মাধ্যমে শিল্পখাতে, খাদ্য নিরাপত্তা, পানি ব্যবস্থাপনা, পরিবেশ পর্যবেক্ষণ এবং বৈজ্ঞানিক গবেষণায় পারমাণবিক বিজ্ঞান গুরুত্বপূর্ণ ভূমিকা পালন করে।
​	মন্ত্রী তাঁর বক্তৃতায় বিশ্ববিদ্যালয়, গবেষণা প্রতিষ্ঠান এবং প্রশিক্ষণ কেন্দ্রগুলোকে পারমাণবিক বিজ্ঞান, প্রকৌশল এবং এই সংশ্লিষ্ট বিষয়গুলোর ওপর আরো বেশি জোর দেওয়ার আহ্বান জানান। 
ইন্টারনইন্টারন্যাশনাল এটমিক এনার্জি এজেন্সি (IAEA)-এর সহযোগিতায় বিজ্ঞান ও প্রযুক্তি মন্ত্রণালয় (MoST) এবং বাংলাদেশ পরমাণু শক্তি কমিশন (BAEC) এর আয়োজনে অনুষ্ঠিত এ সেমিনারে সভাপতির বক্তব্য রাখেন বিজ্ঞান ও প্রযুক্তি মন্ত্রণালয়ের সচিব মোঃ আনোয়ার হোসেন। সেমিনারে সরকারের ঊর্ধ্বতন কর্মকর্তৃবৃন্দ, রূপপুর পারমাণবিক বিদ্যুৎ কেন্দ্রের প্রকল্প পরিচালক (পিডি) ড. মোঃ কবির হোসেন-সহ প্রমুখ উপস্থিত ছিলেন। 
সেমিনারে পারমাণবিক বিদ্যুৎ বিষয়ক পাওয়ার পয়েন্ট প্রেজেন্টেশন উপস্থাপন করেন বাংলাদেশ পরমাণু শক্তি কমিশনের চেয়ারম্যান ড. এম মঈনুল ইসলাম এবং প্রধান সমন্বয়ক (এনএসপিসি) ব্রিগেডিয়ার রোবায়েত। 
#

কক্সবাজারে সাফ বিচ গেমস আয়োজনের ঘোষণা যুব ও ক্রীড়া প্রতিমন্ত্রীর
কক্সবাজার, ২৯ জ্যৈষ্ঠ (১২ জুন):  
বিশ্বের দীর্ঘতম প্রাকৃতিক সমুদ্রসৈকত কক্সবাজারে ‘সাফ বিচ গেমস’ আয়োজন করা হবে বলে জানিয়েছেন যুব ও ক্রীড়া প্রতিমন্ত্রী মোঃ আমিনুল হক। বাংলাদেশ অলিম্পিক অ্যাসোসিয়েশনের সাথে এ বিষয়ে আনুষ্ঠানিক আলোচনা হয়েছে এবং পর্যায়ক্রমে ফুটবলের পাশাপাশি অন্যান্য খেলা নিয়ে এই বিচ গেমস অনুষ্ঠিত হবে বলে জানান তিনি।
আজ কক্সবাজারের কলাতলী বিচে আয়োজিত অনূর্ধ্ব-১৫ বিচ ফুটবল টুর্নামেন্টের ফাইনাল ও পুরস্কার বিতরণী অনুষ্ঠানে প্রধান অতিথির বক্তব্যে প্রতিমন্ত্রী এই তথ্য জানান।
প্রতিমন্ত্রী বলেন, কিছুদিন আগে চায়নার সানিয়াতে এশিয়ান বিচ গেমস উদ্বোধনে গিয়ে দেখেছি তারা কৃত্রিম সৈকত তৈরি করেছে। অথচ আমাদের রয়েছে পৃথিবীর বৃহত্তম প্রাকৃতিক সমুদ্র সৈকত। আমরা এটিকে কাজে লাগাতে চাই। মাদকমুক্ত ও সুস্থ জাতি গঠনে এবং তরুণ প্রজন্মকে ডিভাইস থেকে দূরে রাখতে খেলাধুলার কোনো বিকল্প নেই উল্লেখ করে তিনি দেশের ক্রীড়াঙ্গনকে এগিয়ে নেওয়ার প্রত্যয় ব্যক্ত করেন।
বক্তব্যে তিনি তৃণমূল পর্যায়ের ক্রীড়া উৎসব ‘নতুন কুঁড়ি স্পোর্টস’ নিয়েও কথা বলেন। তিনি জানান, চলমান আসরের ফাইনাল রাউন্ড আগামী জুলাইয়ের মধ্যে শেষ হবে এবং পরবর্তী ‘নতুন কুঁড়ি স্পোর্টস’ ২০২৬ সালের ১লা সেপ্টেম্বর থেকে আনুষ্ঠানিকভাবে আবার শুরু হবে।
অনুষ্ঠানে বিশেষ অতিথি হিসেবে উপস্থিত ছিলেন ভূমি ও পার্বত্য চট্টগ্রাম বিষয়ক প্রতিমন্ত্রী মীর মোহাম্মদ হেলাল উদ্দীন, বস্ত্র ও পাট মন্ত্রণালয়ের প্রতিমন্ত্রী মোঃ শরীফুল আলম এবং বেসামরিক বিমান পরিবহন ও পর্যটন প্রতিমন্ত্রী এম রশিদুজ্জামান মিল্লাত।
উল্লেখ্য, টুর্নামেন্টের ফাইনাল ম্যাচে বালক ও বালিকা উভয় বিভাগেই ময়মনসিংহ জেলাকে পরাজিত করে চ্যাম্পিয়ন হওয়ার গৌরব অর্জন করেছে চট্টগ্রাম বিভাগ।
#

সরকার বাংলাদেশ-চীন দ্বিপাক্ষিক সম্পর্ক আরো গভীর ও শক্তিশালী করতে চায়
                                                                                - বাণিজ্যমন্ত্রী
ইউনান (চীন), ১২ জুন:  
বাণিজ্য; শিল্প; বস্ত্র ও পাটমন্ত্রী খন্দকার আব্দুল মুক্তাদির বলেছেন, বাংলাদেশের নতুন গণতান্ত্রিক সরকার বাংলাদেশ-চীন দ্বিপাক্ষিক সম্পর্কের ক্ষেত্রে পারস্পরিক শ্রদ্ধা, সার্বভৌম, সমতা এবং শান্তি ও সমৃদ্ধির অংশীদারিত্বকে আরো গভীর ও শক্তিশালী করতে চায়।
বাণিজ্যমন্ত্রী আজ চীন-দক্ষিণ এশিয়া এক্সপো এর ২য় দিনে ‘বাংলাদেশ ডে’ এর উদ্বোধন অনুষ্ঠানে প্রধান অতিথির বক্তব্যে একথা বলেন। চীনের ইউনান প্রদেশের রাজধানী কুনমিংয়ের স্থানীয় একটি হোটেলে বাংলাদেশ ডে উদ্‌যাপিত হয়।
মন্ত্রী বলেন, উভয় দেশের জনগণ যাতে বাস্তব ও প্রত্যক্ষভাবে উপকৃত হতে পারে, সেরকম টেকসই সম্পর্ক গড়তে সরকার আন্তরিকভাবে কাজ করছে। তারই প্রতিফলন এবারের মেলায় বাংলাদেশের রেকর্ডসংক্ষক প্রতিষ্ঠানের অংশগ্রহণ।
অনুষ্ঠানে বক্তব্য প্রদান করেন চীনে নিযুক্ত বাংলাদেশের রাষ্ট্রদূত মোঃ নাজমুল ইসলাম, ইউনান প্রদেশের ভাইস গভর্নর লিউ ইয়াং, ইউনান প্রদেশের বাণিজ্য বিভাগের ডেপুটি ডিরেক্টর জেনারেল লী ঈ, বাংলাদেশ রপ্তানি উন্নয়ন ব্যুরো’র ভাইস চেয়ারম্যান ও প্রধান নির্বাহী মোহাম্মদ হাসান আরিফ, চীনের কাউন্সিল ফর দ্য প্রোমোশন ইন্টারন্যাশনালের প্রেসিডেন্ট লিউ কী লিন।
মন্ত্রী বলেন, আজ আমাদের জন্য একটি বিশেষ দিন, কারণ আমরা আতিথেয়তাপূর্ণ ও উষ্ণ শহর কুনমিংয়ে ‘বাংলাদেশ ডে’ উদ্‌যাপন করছি। চীনের মাটিতে বাংলাদেশ ডে উদ্‌যাপন করতে পারা আমাদের দুই দেশের মধ্যকার গভীর বন্ধুত্ব ও পারস্পরিক আস্থার এক উজ্জ্বল দৃষ্টান্ত, যা বছরের পর বছর ধরে লালিত ও বিকশিত হয়েছে। তিনি বলেন, আমরা গর্বের সঙ্গে আমাদের দেশকে “ডেস্টিনেশন বাংলাদেশ – সম্ভাবনার এক অনন্য ভূমি” হিসেবে অভিহিত করি। এটি কেবল একটি স্লোগান নয়; বরং একটি উন্মুক্ত আমন্ত্রণ। মন্ত্রী ইউনানের ব্যবসায়ী সমাজের প্রতি বাংলাদেশে বিনিয়োগ ও বাংলাদেশ থেকে অধিক পণ্য আমদানির আহ্বান জানান।
এসময় কুনমিংয়ে নিযুক্ত বাংলাদেশের কনসাল জেনারেল, বাংলাদেশের বাণিজ্য মন্ত্রণালয় ও ইপিবি'র উর্ধ্বতন কর্মকর্তৃবৃন্দ, বাণিজ্যমন্ত্রীর সফরসঙ্গী বিভিন্ন ব্যবসায়ী সংগঠনের নেতৃবৃন্দ এবং বাংলাদেশ ও চায়নার ব্যবসায়ী সংগঠনের প্রতিনিধিবৃন্দ উপস্থিত ছিলেন।
মেলার দ্বিতীয় দিনে মন্ত্রী বাংলাদেশ প্যাভিলিয়নের স্টলসহ বিভিন্ন দেশের স্টল পরিদর্শন করেন।
#

মহম্মদপুরে স্টার্টআপ, বিজ্ঞান প্রকল্প ও উদ্ভাবনী আইডিয়া
শোকেসিং কর্মসূচির উদ্বোধন করলেন সংস্কৃতিমন্ত্রী
মহম্মদপুর (মাগুরা), ২৯ জ্যৈষ্ঠ (১২ জুন):  
শিক্ষা মন্ত্রণালয়ের অধীন মাধ্যমিক ও উচ্চ শিক্ষা অধিদপ্তরের Educational Excellence Support Scheme (EESS)-এর আওতায় আয়োজিত ‘Startup, Science Project and Innovation Idea Showcasing Program-2026’ আজ মহম্মদপুর উপজেলা পরিষদ হলরুমে অনুষ্ঠিত হয়েছে।
অনুষ্ঠানে প্রধান অতিথি হিসেবে উপস্থিত থেকে কর্মসূচির উদ্বোধন করেন সংস্কৃতি বিষয়ক মন্ত্রী নিতাই রায় চৌধুরী। মহম্মদপুর উপজেলা নির্বাহী কর্মকর্তা (ইউএনও) বেদবতী মিস্ত্রী অনুষ্ঠানে সভাপতিত্ব করেন।
প্রধান অতিথির বক্তব্যে মন্ত্রী বলেন, বর্তমান যুগ বিজ্ঞান ও প্রযুক্তির যুগ। শিক্ষার্থীদের উদ্ভাবনী চিন্তা ও সৃজনশীল উদ্যোগই আগামীর সমৃদ্ধ বাংলাদেশ গঠনে গুরুত্বপূর্ণ ভূমিকা রাখবে। তিনি শিক্ষার্থীদের বিজ্ঞানমনস্কতা, গবেষণা ও উদ্যোক্তা হওয়ার মানসিকতা গড়ে তোলার ওপর গুরুত্বারোপ করেন।
উদ্বোধন শেষে মন্ত্রী বিভিন্ন শিক্ষা প্রতিষ্ঠানের শিক্ষার্থীদের উদ্ভাবনী প্রকল্প ও বিজ্ঞানভিত্তিক প্রদর্শনী স্টল পরিদর্শন করেন। এ সময় শিক্ষার্থীরা রোবোটিক্স, স্বয়ংক্রিয় সেচ ব্যবস্থা, পরিবেশবান্ধব প্রযুক্তি এবং কৃষিভিত্তিক বিভিন্ন উদ্ভাবন উপস্থাপন করে। শিক্ষার্থীদের সৃজনশীলতা ও উদ্ভাবনী উদ্যোগের প্রশংসা করে মন্ত্রী তাদের উজ্জ্বল ভবিষ্যৎ কামনা করেন।
দিনব্যাপী আয়োজিত এ প্রদর্শনীতে সেরা উদ্ভাবনী প্রকল্পের জন্য শিক্ষার্থীদের মাঝে পুরস্কার বিতরণ করা হয়।
#
শাকিলুজ্জামান/ফেরদৌস/সঞ্জীব/রফিকুল/কনক/শামীম/২০২৬/১৯২০ ঘণ্টা

খাল খনন গ্রামীণ অর্থনীতিতে ইতিবাচক পরিবর্তন আনবে
                                         ------ পানি সম্পদ মন্ত্রী
কক্সবাজার, ২৯ জ্যৈষ্ঠ (১২ জুন):  
‎	পানি সম্পদ মন্ত্রী মোঃ শহীদউদ্দীন চৌধুরী এ্যানি বলেছেন, খাল খনন কর্মসূচি গ্রামীণ অর্থনীতিতে ইতিবাচক পরিবর্তন আনবে। তিনি বলেন, খালের পানি ব্যবহার করে কৃষি কাজে সেচসুবিধা, পানি নিষ্কাশনের মাধ্যমে জলাবদ্ধতা দূরীকরণ, খাল পাড়ে গাছ লাগানো ও খালে মাছের উৎপাদন বৃদ্ধি পাবে।
‎	আজ কক্সবাজারের পিএম খালীতে পাতালী-মাছুয়াখালী খাল পরিদর্শনকালে মন্ত্রী এসব কথা বলেন।
‎	মন্ত্রী বলেন, শহিদ রাষ্ট্রপতি জিয়াউর রহমানের স্মৃতিবিজড়িত পাতালী-মাছুয়াখালী খাল প্রধানমন্ত্রী তারেক রহমান আগামীকাল পুনঃখনন করবেন। খালটি পুনঃখনন করা হলে এর দু’পাশে বসবাসরত জনগণকে কৃষি কাজে সেচ ব্যবস্থার পাশাপাশি বন্যায় জলবদ্ধতার হাত থেকে রক্ষা করা যাবে। প্রকৃতি ও পরিবেশ রক্ষায় খালের দু’পাশে বৃক্ষরোপণ করা হবে। খাল খনন কর্মসূচিতে স্থানীয় জনগণকে সম্পৃক্ত করার মাধ্যমে কর্মসংস্থানের সুযোগ তৈরি হয়েছে বলে তিনি জানান।
‎	এ্যানি চৌধুরী আরো বলেন, শহিদ রাষ্ট্রপতি জিয়াউর রহমান খাল খননের মাধ্যমে আধুনিক কৃষির বিপ্লব করেছিলেন। প্রধানমন্ত্রী তারেক রহমানের নেতৃত্বে খাল খনন ও পুনঃখননের মাধ্যমে কৃষিতে নতুন বিপ্লব রচিত হবে। দেশব্যাপী খাল খনন ও পুনঃখনন কর্মসূচির আওতায় প্রথম পর্যায়ে ৫৪ জেলায় খাল খনন করা হচ্ছে । তিনি জানান, আগামী পাঁচ বছরে ২০ হাজার কিলোমিটার খাল, নদী, জলাশয় ও পুকুর খননের লক্ষ্যমাত্রা নির্ধারণ করা হয়েছে।
‎	এসময় কক্সবাজার সদরের সংসদ সদস্য লুৎফর রহমান কাজল-সহ জেলা ও উপজেলা প্রশাসনের কর্মকর্তৃবৃন্দ এবং বিএনপি ও অঙ্গসংগঠনের নেতৃবৃন্দ উপস্থিত ছিলেন।
#
‎নাছির/ফেরদৌস/সঞ্জীব/রফিকুল/কনক/শামীম/২০২৬/১৭৫৫ ঘণ্টা 

হাম রোগের সর্বশেষ প্রতিবেদন
ঢাকা, ২৯ জ্যৈষ্ঠ (১২ জুন):  
স্বাস্থ্য অধিদপ্তরের তথ্যানুযায়ী গতকাল বৃহস্পতিবার সকাল ৮টা থেকে আজ শুক্রবার সকাল ৮টা পর্যন্ত ২৪ ঘণ্টায় দেশে সন্দেহজনক হাম রোগীর সংখ্যা ১ হাজার ২৭ এবং নিশ্চিত হাম রোগীর সংখ্যা ১২৬ জন। ১৫ মার্চ থেকে অদ্যাবধি মোট সন্দেহজনক হাম রোগী হাসপাতালে ভর্তির সংখ্যা ৬৮ হাজার ৯৩৪। সন্দেহজনক হাম রোগীর মধ্যে এখন পর্যন্ত সুস্থ হয়ে হাসপাতাল ত্যাগ করেছেন ৬৫ হাজার ২৭৫ জন।       
গত ২৪ ঘণ্টায় নিশ্চিত হাম রোগে মৃত্যুর সংখ্যা শূন্য এবং সন্দেহজনক হাম রোগে ১ জন মারা যান। গত ১৫ মার্চ হতে অদ্যাবধি মোট সন্দেহজনক হাম রোগে মৃত্যুর সংখ্যা ৫৫১ জন এবং নিশ্চিত হাম রোগে মৃত্যুর সংখ্যা ৯২। 
আজ স্বাস্থ্য অধিদপ্তরের এক সংবাদ বিজ্ঞপ্তির মাধ্যমে এসব তথ্য জানানো হয়।
#
স্বাস্থ্য অধিদপ্তর/ফেরদৌস/সঞ্জীব/রফিকুল/কনক/শামীম/২০২৬/১৬৪০ ঘণ্টা

কারিগরি ও নারী শিক্ষার প্রসারে সরকারের বহুমুখী উদ্যোগের পাশাপাশি 
অভিভাবকদের সচেতন হওয়ার আহ্বান বেসামরিক বিমান পরিবহন ও পর্যটন মন্ত্রীর

মানিকগঞ্জ, ২৯ জ্যৈষ্ঠ (১২ জুন):
কারিগরি ও নারী শিক্ষার প্রসারে সরকারের বহুমুখী উদ্যোগের পাশাপাশি অভিভাবকদের সচেতন হওয়ার আহ্বান জানিয়েছেন বেসামরিক বিমান পরিবহন ও পর্যটন মন্ত্রী আফরোজা খানম।
তিনি আজ মানিকগঞ্জ জেলার সাটুরিয়া উপজেলা পরিষদ সম্মেলনকক্ষে ‘এডুকেশন এক্সিলেন্স সাপোর্ট স্কিম’ শীর্ষক সভায় প্রধান অতিথির বক্তৃতায় এ আহ্বান জানান। 
প্রধান অতিথির বক্তব্যে মন্ত্রী বলেন, ‘সবার আগে বাংলাদেশ’ প্রতিপাদ্যকে সামনে রেখে বর্তমান সরকার দেশের সকল নাগরিকের জন্য আধুনিক, যুগোপযোগী ও মানসম্মত শিক্ষা নিশ্চিত করতে নিরলসভাবে কাজ করে যাচ্ছে। তিনি উল্লেখ করেন, পূর্ববর্তী সরকারের রেখে যাওয়া ভঙ্গুর শিক্ষা ব্যবস্থাকে আধুনিকায়নের পাশাপাশি কারিগরি ও কর্মমুখী শিক্ষার প্রসারে সরকার বিভিন্ন কার্যকর পদক্ষেপ গ্রহণ করেছে।
মন্ত্রী নারী শিক্ষার গুরুত্ব তুলে ধরে বলেন, দেশের সার্বিক উন্নয়ন ও অগ্রগতিতে নারী শিক্ষার বিকল্প নেই। অভিভাবকদের সচেতনতা ও ইতিবাচক মনোভাব নারী শিক্ষার প্রসারে গুরুত্বপূর্ণ ভূমিকা পালন করতে পারে। তিনি আরো বলেন, বেসামরিক বিমান পরিবহন ও পর্যটন মন্ত্রণালয় এবং এর আওতাধীন বিভিন্ন সংস্থায় নারী কর্মীদের নিরাপদ কর্মপরিবেশ নিশ্চিত করতে সরকার আন্তরিকভাবে কাজ করে যাচ্ছে।
অনুষ্ঠানে মন্ত্রী শিক্ষার্থীদের উদ্ভাবনী প্রকল্পসমূহ পরিদর্শন করেন এবং তাদের সঙ্গে মতবিনিময় করেন। এসময় তিনি শিক্ষার্থীদের সৃজনশীলতা, উদ্ভাবনী চিন্তা ও গবেষণামূলক কার্যক্রমের প্রশংসা করেন এবং ভবিষ্যতে দেশের উন্নয়নে নিজেদের দক্ষতা কাজে লাগানোর আহ্বান জানান।
সভা শেষে প্রধান অতিথি উপস্থিত শিক্ষার্থীদের মাঝে বিনামূল্যে বৃক্ষের চারা বিতরণ করেন। অনুষ্ঠানে মানিকগঞ্জ জেলা প্রশাসনের কর্মকর্তা, শিক্ষাপ্রতিষ্ঠানের প্রধানগণ, শিক্ষক-শিক্ষার্থী এবং স্থানীয় গণ্যমান্য ব্যক্তিবর্গ উপস্থিত ছিলেন।
#
তরিকুল/তানভীর/আলী/মিজান/শফি/২০২৬/১৫৩০ ঘণ্টা

দেশে শিল্পায়নের নতুন সম্ভাবনা, শিগগিরই আসছে চীনা প্রতিনিধিদল
  -স্থানীয় সরকার মন্ত্রী
ঠাকুরগাঁও, ২৯ জ্যৈষ্ঠ (১২ জুন):
দেশে শিল্পায়নের নতুন সম্ভাবনা বিশেষ করে দেশের উত্তরাঞ্চলের উন্নয়নের কথা তুলে ধরে স্থানীয় সরকার, পল্লী উন্নয়ন ও সমবায় মন্ত্রী মির্জা ফখরুল ইসলাম আলমগীর বলেছেন, এ অঞ্চলে শিল্পকারখানা প্রতিষ্ঠার সুযোগ-সম্ভাবনা খতিয়ে দেখতে আগামী দুই মাসের মধ্যেই একটি চীনা প্রতিনিধিদল বাংলাদেশে আসবে। সম্ভাব্য বিনিয়োগ ও শিল্পায়নের মাধ্যমে উত্তরাঞ্চলের অর্থনৈতিক কর্মকাণ্ড আরো গতিশীল হবে বলে আশা প্রকাশ করেন তিনি।
আজ ঠাকুরগাঁও জেলা শহরের শহীদ মোহাম্মদ আলী স্টেডিয়ামে আয়োজিত এক অনুষ্ঠানে প্রধান অতিথির বক্তৃতায় তিনি এসব কথা বলেন। অনুষ্ঠানে বাংলাদেশে নিযুক্ত চীনের রাষ্ট্রদূত ইয়াও ওয়েন উপস্থিত ছিলেন।
মন্ত্রী বলেন, দেশের উন্নয়ন ও কর্মসংস্থান বৃদ্ধির জন্য শিল্পায়নের কোনো বিকল্প নেই। সরকার বিভিন্ন অঞ্চলে নতুন শিল্পকারখানা গড়ে তোলার উদ্যোগ নিয়ে কাজ করছে। আমরা দেশে শিল্পকারখানা তৈরি করতে চাই। ঠাকুরগাঁওসহ এ অঞ্চলে শিল্পায়নের সুযোগ রয়েছে। তিনি আরো বলেন, একটি জাতির উন্নয়ন কেবল বাইরের সহায়তায় সম্ভব নয়; এর জন্য প্রয়োজন নিজেদের সক্ষমতা বৃদ্ধি, শিক্ষা বিস্তার এবং কঠোর পরিশ্রম। চীনের উন্নয়নের উদাহরণ তুলে ধরে তিনি বলেন, দেশটি নিজস্ব প্রচেষ্টা, দক্ষ জনশক্তি এবং উৎপাদনশীল কর্মকাণ্ডের মাধ্যমে আজ বিশ্বের অন্যতম অর্থনৈতিক শক্তিতে পরিণত হয়েছে।
মন্ত্রী বলেন, আমাদেরও আত্মনির্ভরশীল হতে হবে এবং নিজেদের শক্তির ওপর ভর করে এগিয়ে যেতে হবে। তাহলেই বাংলাদেশ উন্নয়ন ও সমৃদ্ধির পথে আরো দৃঢ়ভাবে এগিয়ে যাবে। শিশুদের শিক্ষা ও মানবসম্পদ উন্নয়নের প্রসঙ্গ উল্লেখ করে তিনি বলেন, প্রধানমন্ত্রী তারেক রহমান নতুন প্রজন্মকে আরো শিক্ষিত, দক্ষ ও যোগ্য নাগরিক হিসেবে গড়ে তুলতে নানা উদ্যোগ গ্রহণ করেছেন। ভবিষ্যৎ প্রজন্মকে উন্নত শিক্ষা ও নৈতিক মূল্যবোধে গড়ে তুলতে সবাইকে একযোগে কাজ করার আহ্বান জানান তিনি।
অনুষ্ঠানে চীনের রাষ্ট্রদূত বলেন, বাংলাদেশ ও চীনের সহযোগিতামূলক সম্পর্ক আরো জোরদার করতে দু’দেশ একসঙ্গে কাজ করে যাবে। তিনি আশ্বাস দিয়ে বলেন, চলতি বছরের জুলাই অথবা আগস্ট মাসের মধ্যেই একটি চীনা প্রতিনিধিদল এখানে আসবে এবং সম্ভাব্য সহযোগিতা ও বিনিয়োগের ক্ষেত্রগুলো পরিদর্শন করবে।
অনুষ্ঠান শেষে অতিথিরা ঠাকুরগাঁও পৌর এলাকার ৩৬টি শিক্ষাপ্রতিষ্ঠানের ৬ হাজার ৩০৮ জন শিক্ষার্থীর মধ্যে শিক্ষা উপকরণ বিতরণ করেন। অনুষ্ঠানে স্থানীয় জনপ্রতিনিধি, শিক্ষাবিদ, রাজনৈতিক নেতৃবৃন্দ ও বিভিন্ন শ্রেণিপেশার মানুষ উপস্থিত ছিলেন।
#

ভূমি রেকর্ড ও জরিপ অধিদপ্তরের রেকর্ড কিপার পদের লিখিত 
পরীক্ষায় অসদুপায় অবলম্বনের অভিযোগে তিন জনকে দণ্ড প্রদান
ঢাকা, ২৯ জ্যৈষ্ঠ (১২ জুন):
ভূমি রেকর্ড ও জরিপ অধিদপ্তরের রেকর্ড কিপার পদের লিখিত পরীক্ষা আজ ঢাকার ডেমরায় ড. মাহবুবুর রহমান মোল্লা কলেজ কেন্দ্রে অনুষ্ঠিত হয়। পরীক্ষা চলাকালে অসদুপায় অবলম্বনের অভিযোগে তিনজন পরীক্ষার্থীকে হাতেনাতে আটক করা হয় এবং ভ্রাম্যমাণ আদালতের মাধ্যমে দণ্ড প্রদান করা হয়।
মোবাইল ফোন ব্যবহার করে পরীক্ষায় অসদুপায় অবলম্বন করার অভিযোগে কে এম মোজাম্মেল হক নামে এক পরীক্ষার্থীকে দণ্ডবিধি ১৮৬০-এর ১৮৮ ধারায় ৫০ (পঞ্চাশ) টাকা অর্থদণ্ড এবং এক দিনের কারাদণ্ড প্রদান করেন।
ইলেকট্রনিক বিশেষায়িত হিয়ারিং ডিভাইস ব্যবহার করে পরীক্ষায় অসদুপায় অবলম্বনের অভিযোগে মোসাম্মৎ মর্জিনা আক্তারকে দণ্ডবিধি, ১৮৬০-এর ১৮৮ ধারায় ৫০ (পঞ্চাশ) টাকা অর্থদণ্ড এবং তিন দিনের বিনাশ্রম কারাদণ্ড প্রদান করা হয়।
এছাড়া, অপর আরেক পরীক্ষার্থী মো. মিজানুর রহমান এর পরিবর্তে ফারুক মন্ডল নামে অন্য একজন পরীক্ষায় অংশগ্রহণ করছিলেন বলে প্রমাণিত হয়। পরিচয় জালিয়াতির এ ঘটনায় ফারুক মন্ডলকে দণ্ডবিধি, ১৮৬০-এর ১৮৮ ধারায় ১০০ (একশত) টাকা অর্থদণ্ড এবং এক দিনের কারাদণ্ড প্রদান করা হয়।
ভূমি রেকর্ড ও জরিপ অধিদপ্তর কর্তৃপক্ষ জানিয়েছে, নিয়োগ পরীক্ষার স্বচ্ছতা, নিরপেক্ষতা ও সুষ্ঠু পরিবেশ নিশ্চিত করতে ভবিষ্যতেও কঠোর নজরদারি অব্যাহত থাকবে এবং অসদুপায় অবলম্বনকারীদের বিরুদ্ধে প্রচলিত আইন অনুযায়ী ব্যবস্থা গ্রহণ করা হবে। 

